
ᖃᐅᔨᓴᖅᑎᓄᑦ ᓄᓇᓕᖕᓂᓗ ᕿᒥᕐᕈᐊᖅᑕᐅᔪᑦ 

ᓄᓇᓕᖕᓂ ᕿᒥᕐᕈᐊᖅᐸᒃᑐᑦ ᖃᐅᔨᓴᖅᑎᓄᓪᓗ ᖃᐅᔨᓴᕐᓂᐅᕙᒃᑐᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ ᐱᒻᒪᕆᐊᓗᖕᒥᒃ ᓴᖅᑭᑎᑦᑎᓂᐊᕐᓂᕋᐃᕗᑦ ᓄᓇᕘᒥ. 
ᐊᔾᔨᒌᙱᑦᑐᓂᒃ ᐊᒃᑐᐃᓂᖃᕐᓗᑎᒃ ᒪᑯᓂᖓ ᓯᑰᑉ ᓇᒧᙵᖅᐸᓪᓕᐊᓂᖓ ᐊᓯᔾᔨᕐᓗᓂ 
ᐊᒻᒪ ᓄᓇᐅᑉ ᐃᑭᐊᖓᓂ ᖁᐊᖑᐃᓐᓇᐅᔭᖅᑐᖅ ᐊᐅᒃᐸᓪᓕᐊᓂᖅᓴᐅᒻᒪᕆᓕᕐᓗᓂ 
ᐃᓄᐃᑦ ᖃᓄᐃᙱᑦᑎᐊᕈᓐᓇᕐᓂᖏᑦ ᐃᓅᓯᑦᑎᐊᕆᒍᓐᓇᕐᓂᖏᓪᓗ ᐊᒃᑐᐃᔪᓐᓇᖅᐳᖅ. 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᓇᓗᓇᖅᑐᒻᒪᕆᐊᓗᖕᓂᒃ, ᐱᕙᓪᓕᐊᖏᓐᓇᐅᔭᕐᓂᖓᓗ 
ᐊᔾᔨᒌᙱᑦᑐᓂᓪᓗ ᐃᓱᒪᒋᔭᒃᓴᖃᖅᐳᑦ. ᖃᖓᒃᑰᕐᓂᐊᕐᓂᖓ, ᖃᓄᐃᑦᑑᓂᖓ 
ᐱᕐᔪᐊᖑᓂᖓᓗ ᐊᒃᑐᐃᓂᕆᓂᐊᖅᑕᖓ ᓄᓇᓕᑦᑎᓐᓄᑦ ᓇᓗᓇᑦᑎᐊᖃᑦᑕᖅᐳᖅ 
ᐊᔾᔨᒌᒃᐸᙱᖦᖢᑎᒡᓗ ᓄᓇᓕᖕᓂ ᐊᕕᒃᑐᖅᓯᒪᔪᓂᓪᓗ. ᓄᓇᕘᒥ, ᑲᑎᑦᑎᕙᓪᓕᐊᕗᒍᑦ 
ᐱᐅᓂᖅᐹᓂ ᒪᓂᒪᔪᓂᒃ ᖃᐅᔨᓴᕈᑕᐅᔪᓐᓇᖅᑐᓂᑦ, ᓄᓇᓕᖕᓂ ᐃᓄᖕᓂᓪᓗ 
ᖃᐅᔨᒪᔭᐅᔪᓂᒃ ᑐᑭᓯᐅᒪᓕᑦᑎᐊᒃᑲᓐᓂᖁᓪᓗᑕ ᖃᓄᑐᐃᓐᓇᑦᑎᐊᖅ ᓯᓚᐅᑉ 
ᐊᓯᔾᔨᖅᐸᓪᓕᐊᓂᕆᕙᒃᑕᖓᓂᒃ ᐊᒻᒪ ᖃᓄᖅ ᓯᕗᓂᒃᓴᑦᑎᓐᓂ ᐋᖅᑭᒃᓱᐃᔪᓐᓇᕐᒪᖔᑦ 
ᓄᓇᕘᒥ. 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᓯᕗᓪᓕᐅᑎᑕᐅᔪᒪᔪᑦ ᐱᕙᓪᓕᐊᑎᑕᐅᔪᓪᓗ

ᓄᓇᕗᑦ ᒐᕙᒪᖓ ᓇᓗᓇᐃᖅᓯᓚᐅᖅᐳᑦ ᐅᑯᓂᖓ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 
ᓯᕗᓪᓕᐅᑎᔭᐅᓪᓗᐊᑕᕈᒪᔪᓂᑦ ᓄᓇᕘᒧᑦ ᑐᕌᖓᔪᓂᒃ:
1) ᐱᕙᓪᓕᐊᑎᑦᑎᓗᑎᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᖃᐅᔨᒪᔭᐅᔪᓂᑦ   
2) ᓄᓇᓕᖕᓂ ᐱᔪᓐᓇᕐᓂᖅᑖᖅᑎᑦᑎᕙᓪᓕᐊᓂᖅ ᐋᖅᑭᒋᐊᖅᑎᑦᑎᓂᕐᒧᑦ             
3) ᐆᒃᑐᕋᕐᓂᖅ ᒥᒃᖠᒋᐊᖅᑎᑦᑎᓂᕐᓗ ᓯᓚᐅᑉ ᐅᔅᓯᒃᓯᕙᓪᓕᐊᔾᔪᑎᖏᑕ 
ᐃᓯᐊᕿᓂᖏᓐᓂᒃ

ᓄᓇᕗᑦ ᑖᒃᑯᓂᖓᓕᒫᖅ ᐱᕙᓪᓕᐊᑎᑦᑎᓯᒪᕗᑦ, ᐱᓕᕆᑎᑦᑎᕙᒃᖢᑎᒃ 
ᐱᒋᐊᖅᑎᑕᐅᔪᓂᓪᓗ ᒪᑯᓂᖓ:
•  ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᖃᐅᔨᓴᖅᑐᓕᕆᓂᖅ ᐊᒻᒪ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᖃᐅᔨᓴᕐᓂᖅ ᖃᐅᔨᓴᖅᐸᓪᓕᐊᑎᑦᑎᓂᕐᓗ 
ᒐᕙᒪᑐᖃᒃᑯᓐᓂ, ᓯᓚᑦᑐᖅᓴᕐᕕᒡᔪᐊᓂ, ᐱᓕᕆᕝᕕᖕᓂᑦ ᐊᒻᒪ ᐃᓄᐃᑦ 
ᑲᑐᔾᔨᖃᑎᒌᓂ ᐱᓕᕆᖃᑎᖃᕐᓗᑎᒃ;

•  ᐃᑲᔪᖅᑐᐃᓗᑎᒃ ᓄᓇᓕᐅᑉ ᐃᓗᐊᓃᑦᑐᓂᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ 
ᐋᖅᑭᒋᐊᖅᑎᑦᑎᓂᕐᒧᑦ ᐸᕐᓇᐅᒻᒥᒃ;

•  ᐊᑲᐅᓂᐊᕐᒪᖔᑦ ᖃᐅᔨᓴᖃᑦᑕᕐᓗᑎᒃ ᓯᕗᓪᓕᖅᐹᒥᓗ ᖃᐅᔨᓴᕈᑕᐅᓪᓗᓂ 
ᐱᓕᕆᓗᑎᒃ ᐊᓄᕆᒧᑦ, ᓯᕿᓂᕐᒧᑦ ᐊᒻᒪ ᐃᒪᐅᑉ ᐃᖏᕐᕋᓂᖓᓄᑦ 
ᐊᐅᓚᔪᓐᓇᐅᑎᒥᒃ ᐱᕙᓪᓕᐊᑎᑦᑎᔪᓂᒃ ᓄᓇᕘᓕᒫᒥ; 

•  ᐆᒻᒪᖅᑯᑎᒥᒃ ᐊᑐᓗᐊᙱᑦᑐᓂᒃ ᐱᓕᕆᐊᒃᓴᓂᒃ ᓄᓇᕘᓕᒫᒥ, ᒪᑯᓂᖓ 
ᐊᒥᐊᒃᑯᒋᔭᐅᔪᓂ ᐅᖅᑰᓴᐅᑎᓕᐅᕐᓂᕐᒧᑦ ᐱᓕᕆᐊᑦ, ᓄᑖᑦ ᐊᑐᑦᑎᐊᕈᓐᓇᖅᑐᑦ 
ᐃᒡᓗᕐᔪᐊᑦ ᐱᓕᕆᐊᖑᔪᓐᓇᖅᑐᑦ ᐊᒻᒪ ᐊᑐᑦᑎᐊᕈᓐᓇᖅᑐᓂᒃ ᐃᒡᓗᕐᔪᐊᓂᑦ 
ᓄᑖᙳᕆᐊᖅᑎᑦᑎᓂᖅ.

ᐊᓯᔾᔨᕆᐊᖅᑎᑦᑎᓂᖅ: ᐋᖅᑭᒃᓱᐃᓂᖅ ᐊᓯᔾᔨᒋᐊᒐᒃᓴᐅᔪᓂᒃ ᓄᓇᓖᑦ ᒪᓕᒡᓗᒋᑦ

ᐃᓄᐃᑦ ᐊᑐᖃᑦᑕᖅᓯᒪᕗᑦ ᓄᑖᓂᒃ ᐋᖅᑭᒋᐊᕈᑕᐅᔪᓐᓇᖅᑐᓂᒃ 
ᐋᖅᑭᒋᐊᖅᑎᑦᑎᕙᓪᓕᐊᖏᓐᓇᕈᒪᓪᓗᑎᒃ ᐊᒃᓱᕈᕐᓇᖅᑐᒥ ᐊᓯᔾᔨᖅᐸᓪᓕᐊᒻᒪᕆᒃᑐᒥᓪᓗ 
ᐊᕙᑎᑦᑎᓐᓂ. ᐃᑲᔪᖅᑐᐃᓪᓗᑎᒃ ᐊᓯᐊᒎᖔᕈᓐᓇᖅᑐᓂᒃ ᓄᓇᕗᑦ 
ᓄᓇᓕᖏᓐᓂ ᐸᕐᓇᐃᖅᑳᕆᐊᖃᖃᑦᑕᕐᓂᐊᖅᐳᑦ ᑲᑎᙵᓂᓕᖕᓂᒃ ᐊᒥᓱᓂᒃ 
ᖃᐅᔨᒋᐊᕐᕕᐅᔪᓐᓇᖅᑐᓂᒃ ᖃᓄᐃᓕᐅᕐᓂᐊᕐᓗᓂ. ᓄᓇᓕᖕᓂ ᐊᐅᓚᑕᐅᓗᓂ, 
ᑲᑐᔾᔨᖃᑎᒌᖕᓂᒃᑯᑦ, ᓄᓇᓖᑦ ᓄᓇᕘᓕᒫᒥ ᐱᓕᕆᖃᑕᐅᓗᑎᒃ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓄᑦ ᐋᖅᑭᒋᐊᖅᑎᑦᑎᓂᕐᒧᑦ ᐸᕐᓇᐅᑎᓂᒃ. ᑖᒃᑯᐊ ᐱᓕᕆᐊᒃᓴᑦ 
ᑲᑎᑎᑦᑎᕙᒃᐳᑦ ᖃᔅᓯᑲᓪᓚᖕᓂᒃ ᓇᖕᒥᓂᖃᖃᑕᐅᔪᓂᒃ ᓄᓇᕗᒻᒥᐅᑦ ᐱᑎᑦᑐᒪᓪᓗᒋᑦ 
ᐊᑐᒐᒃᓴᓂᒃ, ᐃᑲᔫᑎᒃᓴᓂᒃ ᐊᒻᒪ ᖃᐅᔨᒪᔭᐅᔭᕆᐊᓕᖕᓂᒃ ᐊᓯᔾᔨᕆᐊᖅᑎᑦᑎᓂᐊᕐᓗᑎᒃ 
ᖃᐅᔨᒪᔭᐅᑦᑎᐊᙱᑦᑐᓂᒃ ᐊᓯᔾᔨᖅᐸᓪᓕᐊᔪᓂᓪᓗ..

ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓ 
ᓄᓇᕘᒥ

…ᓯᓚ ᓇᓗᓇᕐᓂᖅᓴᐅᕙᓕᖅᑎᓪᓗᒍ 
ᓂᕆᐅᓇᙱᓐᓂᖅᓴᐅᕙᓕᖅᑎᓪᓗᒍᓗ 
ᐅᓪᓗᒥᐅᓕᖅᑐᖅ, ᓯᓚ 
ᐊᓯᔾᔨᖅᐸᓪᓕᐊᖏᓐᓇᕐᓂᐊᖅᐳᖅ 
ᐃᓄᐃᓪᓗ ᓯᓚᒥ 
ᒪᓕᑐᐃᓐᓇᖃᑦᑕᕆᐊᖃᕐᓂᐊᓕᖅᖢᑎᒃ…

 ᐃᓄᐃᑦ ᓱᖏᐅᑎᕋᔮᓛᖅᑑᒐᓗᐊᑦ, ᑭᓯᐊᓂ 
ᑕᒪᓐᓇ ᐃᓄᖕᓄᑦ ᐊᔪᕐᓇᕐᓂᐊᖅᐳᖅ ᓯᓚᒥ 
ᖃᐅᔨᓴᐃᓐᓇᕆᐊᖃᖅᐸᓚᐅᖅᑎᓪᓗᒋᑦ 
ᐊᓐᓇᐅᒪᓇᓱᖕᓂᐊᕐᓗᑎᒃ.

                        - ᖁᕐᓗᖅᑐᖅ

ᑐᑭᓯᒋᐊᒃᑲᓐᓂᕐᕕᒋᔪᓐᓇᖅᑕᑎᑦ: www.gov.nu.ca/env • environment@gov.nu.ca
ᕗᑦ ᒐᕙᒪᖓ ᐊᕙᑎ ᔨᒃᑯᑦ ᕗᑦ ᑲ ᑕ (+1) (867) 975 7000


